[bookmark: _Hlk176699764]“Алсын хараа-2050” Монгол Улсын урт хугацааны 
хөгжлийн бодлогын хэрэгжилтэд хийсэн 
хяналт-шинжилгээ, үнэлгээний танилцуулга 
2024 оны эхний 7 сарын байдлаар, Эрүүл мэндийн яам 

Нэг. Хяналт-шинжилгээ, үнэлгээний зорилго 
Монгол Улсын Их Хурлын 2020 оны 52 дугаар тогтоолоор “Алсын хараа-2050” Монгол Улсын урт хугацааны хөгжлийн бодлого 2021-2050 онд 30 жилийн хугацаанд 3 үе шаттай хэрэгжихээр батлагдсан.
“Алсын хараа-2050” Монгол Улсын урт хугацааны хөгжлийн бодлогын Зорилт 1.5. Дэлхий дахинд монгол үндэсний үнэт зүйлсийн дархлаа тогтож, монгол соёлыг түгээн дэлгэрүүлж, Монгол Улсын нэр хүнд, үнэлэмжийг дээшлүүлж, хилийн чанад дахь монголчууд, монгол угсаатны хамтын ажиллагаа төлөвшинө; Зорилт 2.2. Эрүүл дадал хэвшилтэй, идэвхтэй амьдралын хэв маягтай иргэнийг төлөвшүүлэн эрүүл мэндийн чанар, хүртээмж, үр дүнтэй тогтолцоог хөгжүүлнэ; Зорилт 2.7. Монгол хүний удмын санг хамгаалж, эрсдэлээс урьдчилан сэргийлэх чадавхыг бэхжүүлж, монгол хүний хөгжлийг дэмжинэ гэсэн зорилтын хүрээнд 2021-2030 онд хэрэгжүүлэх үйл ажиллагааг тусгасан.
Монгол Улсын урт хугацааны хөгжлийн бодлогод 2024 онд  эрүүл мэндийн салбараас хэрэгжүүлэх арга хэмжээ хүлээгдэж буй үр дүндээ хүрч байгаа эсэхийг нягтлах, арга хэмжээ тус бүрийн хүрсэн түвшинг тодорхойлох, шаардлагатай санал, зөвлөмжийг боловсруулах, шийдвэр гаргагч нарт холбогдох мэдээлэл өгөх зорилгоор хяналт-шинжилгээ, үнэлгээг хийж гүйцэтгэсэн болно. 

Хоёр. Хяналт-шинжилгээ үнэлгээний арга зүй
Монгол Улсын Засгийн газрын 2020 оны 206 дугаар тогтоолоор батлагдсан “Бодлогын баримт бичгийн хэрэгжилт болон захиргааны байгууллагын үйл ажиллагаанд хяналт-шинжилгээ, үнэлгээ хийх нийтлэг журам”-ын дагуу үнэлгээг хийж, журмын дөрөвдүгээр хавсралт ёсоор тайланг нэгтгэн гаргасан. Засгийн газрын үйл ажиллагааны хөтөлбөрийн зорилтын хүрээнд хэрэгжүүлэхээр төлөвлөсөн арга хэмжээ тус бүрийн хэрэгжилтийг журмын 6.2.2, 6.2.3 дугаар заалтад заагдсан бодлогын баримт бичгийн зорилт, арга хэмжээний хэрэгжилтийн үнэлэх аргачлалыг баримтлан арга хэмжээний хэрэгжилтийн хувиар тооцон гаргасан.

Гурав. Хяналт-шинжилгээ, үнэлгээний дүн
“Алсын хараа-2050” Монгол Улсын урт хугацааны хөгжлийн бодлогод эрүүл мэндийн чиглэлээр 42 арга хэмжээг 2021-2030 онд хэрэгжүүлэхээр тусгагдсан.  “Алсын хараа-2050” Монгол Улсын урт хугацааны хөгжлийн бодлогын эрүүл мэндийн 42 арга хэмжээний хэрэгжилтэд 2024 оны эхний 07 сарын байдлаар хийсэн хяналт-шинжилгээ, үнэлгээний хувь 66.7 байна. Энэ нь өмнөх оны мөн үеэс 0.7 хувиар буурсан үзүүлэлттэй байна (2023 оны эхний 9 сарын байдлаар 39 арга хэмжээний хэрэгжилт 67.4 хувь).


Эрүүл мэндийн зорилтын хүрээнд нийт 42 арга хэмжээ төлөвлөгдсөнөөс: 
· “Үр дүнтэй” буюу 100 хувийн хэрэгжилттэй - 6 арга хэмжээ (нийт арга хэмжээний 14.3%);
· “Тодорхой үр дүнд хүрсэн” буюу 70, 90 хувийн хэрэгжилттэй - 23 арга хэмжээ (нийт арга хэмжээний 54.8%), (70 хувь - 19 арга хэмжээ, 90 хувь - 4 арга хэмжээ);
· [bookmark: _Hlk176700347]“Эрчимжүүлэх шаардлагатай” буюу 30, 50 хувийн хэрэгжилттэй - 11 арга хэмжээ (нийт арга хэмжээний 26.2%), (30 хувь - 2 арга хэмжээ, 50 хувь - 9 арга хэмжээ);
· “Үр дүнгүй” буюу 0 хувийн хэрэгжилттэй - 2 арга хэмжээ (нийт арга хэмжээний 4.7%) тус тус байна.   

	“Эрчимжүүлэх шаардлагатай” буюу 50 хувийн хэрэгжилттэй 9 арга хэмжээ:
· 2.2.8. Хүн амын амьдралын зөв дадал хэвшлийг дэмжих, архи, мансууруулах бодис, цахим тоглоом болон бусад бүх төрлийн донтолтоос урьдчилан сэргийлэх, эмийн зохистой хэрэглээг төлөвшүүлэх судалгаа, мэдээлэл, сургалт сурталчилгааны салбар хоорондын хамтын ажиллагааны тогтолцоог бүрдүүлнэ;
· 2.2.9. Хүн амын эрүүл мэндэд сөргөөр нөлөөлөх хэрэглээг хязгаарлах, архи, тамхи, эм, чихэрлэг ундааны онцгой албан татварын тодорхой хувийг эрүүл мэндийг дэмжих санд төвлөрүүлэх, хүн амыг өвчнөөс урьдчилан сэргийлэх, эрсдэлт хүчин зүйлийг бууруулах үйл ажиллагааг санхүүжүүлнэ;
· 2.2.11. Эрүүл мэндийн тусламж, үйлчилгээг хүн амын нягтрал, газар зүйн байршил, хүн ам зүйн бүтэц, өвчлөл, шилжилт хөдөлгөөн, хүн амын эрүүл мэндийн тусламж, үйлчилгээний эрэлт хэрэгцээтэй уялдуулан зохион байгуулна;
· 2.2.15. Хүн амын дунд зонхилон тохиолдож байгаа халдварт бус өвчний үеийн тусламж, үйлчилгээг сайжруулах зорилгоор олон улсын жишигт нийцсэн төвийг төрөлжүүлэн байгуулна (Зүрх судасны төв, Эрхтэн шилжүүлэн суулгах төв, Яаралтай тусламжийн үндэсний төв гэх мэт);
· 2.2.16. Нөхөн үржихүйн тусламж, үйлчилгээний чанар, хүртээмжийг дэмжих замаар сэргийлж болох эх, хүүхдийн эндэгдэлд нөлөөлөх хүчин зүйлийг багасгаж, эх, хүүхдийн эндэгдэл, хоол тэжээлийн дутагдлыг тогтвортой бууруулна;
· 2.2.18. Иргэд эрүүл мэнд, хөгжлийн бэрхшээлийн улмаас санхүүгийн эрсдэлд орохоос сэргийлэх боломжтой бүх арга хэмжээг авч хэрэгжүүлнэ;
· 2.2.19. Төрөөс хариуцах иргэдийн шимтгэл, албан бус салбарын даатгуулагчдын хамрагдалт, шимтгэлийн хэмжээг өсгөх замаар эрүүл мэндийн даатгалын сангийн орлогыг нэмэгдүүлэх, төр, хувийн хэвшлийн эрүүл мэндийн байгууллагад эрүүл мэндийн даатгалын сангаас олгох зардлын ялгааг үе шаттайгаар арилгана;
· 2.2.30. Эрүүл мэндийн чиглэлээр сургалт эрхэлж байгаа байгууллагад олгох тусгай зөвшөөрөл, магадлан итгэмжлэлд тавигдах шаардлагыг шинэчилж, үйл ажиллагааг боловсронгуй болгоно;
· 2.2.38. Анагаах ухаан, эрүүл мэндийн салбарын тусламж, үйлчилгээг хиймэл оюун ухаанд тулгуурлан хөгжүүлж аливаа өвчин эмгэгийг эрт илрүүлж, эмчлэх боломжийг бүрдүүлнэ.


	“Эрчимжүүлэх шаардлагатай” буюу 30 хувийн хэрэгжилттэй 2 арга хэмжээ:
· 2.2.17. Яаралтай түргэн тусламжийн үндэсний тогтолцоог шинэчлэн өөрчилж, онгоц, агаарын тээврийн үйлчилгээг тусламж, үйлчилгээнд нэвтрүүлнэ;
· 2.2.26. Хүн амын эрүүл мэндийн эрэлт хэрэгцээ, эрүүл мэндийн технологийн үнэлгээнд үндэслэн эрүүл мэндийн технологийн төлөвлөлт, ашиглалт, нэвтрүүлэлт, чанарын хяналт, засвар үйлчилгээний нэгдсэн тогтолцоог бүрдүүлнэ.

	“Үр дүнгүй” буюу 0 хувийн хэрэгжилттэй 2 арга хэмжээ:
· 2.2.3. Иргэдэд эрүүл мэндийн мэдлэг олгох, тэдний эрүүл мэндийн боловсролыг дээшлүүлэх, эрүүл мэндийн мэдээлэл, сургалт, сурталчилгааны загвар төвийг нийслэл хотод байгуулна;
· 2.2.4. Аймаг, дүүргийн түвшинд хүн амд нийгмийн эрүүл мэндийн тусламж, үйлчилгээ үзүүлэх нийгмийн эрүүл мэндийн төвийг байгуулна.

“Алсын хараа-2050” Монгол Улсын урт хугацааны хөгжлийн бодлогод эрүүл мэндийн 6 шалгуур үзүүлэлт тусгагдсан. Шалгуур үзүүлэлтийн хүрсэн түвшинг 2024 оны эхний 7 сарын байдлаар Хавсралт 2-т тодорхой харуулсан байна.

Дөрөв. Дүгнэлт 
1. “Алсын хараа-2050” Монгол Улсын урт хугацааны хөгжлийн бодлогын эрүүл мэндийн 42 арга хэмжээний хэрэгжилт 2024 оны эхний 7 сарын байдлаар 66.7 хувийн үнэлгээтэй байна. 
2. [bookmark: _Hlk177652793][bookmark: _Hlk177652908]Бодлогын 11 арга хэмжээний хэрэгжилт 30 болон 50 хувь буюу “Эрчимжүүлэх шаардлагатай” гэсэн үнэлгээтэй байна.  
3. “Үр дүнгүй” буюу 0 хувийн үнэлгээтэй 2 арга хэмжээ байна. 

Тав. Зөвлөмж
1. “Алсын хараа-2050” Монгол Улсын урт хугацааны хөгжлийн бодлогод тусгагдсан эрүүл мэндийн салбарын “Эрчимжүүлэх шаардлагатай” болон “Үр дүнгүй” арга хэмжээний хэрэгжилтийг эрчимжүүлэх ажлыг зохион байгуулах.
2. Шалгуур үзүүлэлтийн 2025 онд хүрэх зорилтот түвшинд хүргэх арга хэмжээ авч ажиллахад анхаарах.
3. Тайлагналтыг оновчтой, цаг хугацаандаа, тодорхой тайлагнаж байхыг анхаарч ажиллах нь  зүйтэй. 



Эрүүл мэндийн яам
2024 оны 09 дүгээр сар












	Нийгмийн эрүүл мэндийн бодлогын газарт: 

	Монгол Улсын Засгийн газрын 2020 оны 206 дугаар тогтоолын дагуу “Алсын хараа-2050” Монгол Улсын урт хугацааны хөгжлийн бодлогын хэрэгжилтэд 2024 оны эхний 7 сарын байдлаар хяналт-шинжилгээ, үнэлгээ хийсэн. Үнэлгээнээс дараах арга хэмжээний хэрэгжилтийг “Үр дүнгүй” болон “Эрчимжүүлэх шаардлагатай” байгаа тул дараах арга хэмжээний хэрэгжилтийг эрчимжүүлэх зөвлөмжийг хүргүүлж байна. Үүнд:
·  2.2.3. Иргэдэд эрүүл мэндийн мэдлэг олгох, тэдний эрүүл мэндийн боловсролыг дээшлүүлэх, эрүүл мэндийн мэдээлэл, сургалт, сурталчилгааны загвар төвийг нийслэл хотод байгуулах;
· 2.2.4. Аймаг, дүүргийн түвшинд хүн амд нийгмийн эрүүл мэндийн тусламж, үйлчилгээ үзүүлэх нийгмийн эрүүл мэндийн төвийг байгуулах;
· 2.2.8. Хүн амын амьдралын зөв дадал хэвшлийг дэмжих, архи, мансууруулах бодис, цахим тоглоом болон бусад бүх төрлийн донтолтоос урьдчилан сэргийлэх, эмийн зохистой хэрэглээг төлөвшүүлэх судалгаа, мэдээлэл, сургалт сурталчилгааны салбар хоорондын хамтын ажиллагааны тогтолцоог бүрдүүлэх;
· 2.2.9. Хүн амын эрүүл мэндэд сөргөөр нөлөөлөх хэрэглээг хязгаарлах, архи, тамхи, эм, чихэрлэг ундааны онцгой албан татварын тодорхой хувийг эрүүл мэндийг дэмжих санд төвлөрүүлэх, хүн амыг өвчнөөс урьдчилан сэргийлэх, эрсдэлт хүчин зүйлийг бууруулах үйл ажиллагааг санхүүжүүлэх;
· 2.2.16. Нөхөн үржихүйн тусламж, үйлчилгээний чанар, хүртээмжийг дэмжих замаар сэргийлж болох эх, хүүхдийн эндэгдэлд нөлөөлөх хүчин зүйлийг багасгаж, эх, хүүхдийн эндэгдэл, хоол тэжээлийн дутагдлыг тогтвортой бууруулах;
· Хэрэгжилтийг тайлагнахдаа хэрэгжүүлсэн арга хэмжээ, хүрсэн үр дүн, зарцуулсан хөрөнгийн хэмжээ, эх үүсвэрийг тодорхой тусгаж, нотлох баримтыг хавсарган, иж бүрэн тайлагнах.


	Санхүү, эдийн засгийн бодлогын газарт:
	Монгол Улсын Засгийн газрын 2020 оны 206 дугаар тогтоолын дагуу “Алсын хараа-2050” Монгол Улсын урт хугацааны хөгжлийн бодлогын хэрэгжилтэд 2024 оны эхний 7 сарын байдлаар хяналт-шинжилгээ, үнэлгээ хийсэн. Үнэлгээнээс дараах арга хэмжээний хэрэгжилтийг “Эрчимжүүлэх шаардлагатай” байгаа тул дараах арга хэмжээний хэрэгжилтийг эрчимжүүлэх зөвлөмжийг хүргүүлж байна. Үүнд:
	- 2.2.3. Иргэдэд эрүүл мэндийн мэдлэг олгох, тэдний эрүүл мэндийн боловсролыг дээшлүүлэх, эрүүл мэндийн мэдээлэл, сургалт, сурталчилгааны загвар төвийг нийслэл хотод байгуулах;
-	2.2.4. Аймаг, дүүргийн түвшинд хүн амд нийгмийн эрүүл мэндийн тусламж, үйлчилгээ үзүүлэх нийгмийн эрүүл мэндийн төвийг байгуулах;
- 2.2.15. Хүн амын дунд зонхилон тохиолдож байгаа халдварт бус өвчний үеийн тусламж, үйлчилгээг сайжруулах зорилгоор олон улсын жишигт нийцсэн төвийг төрөлжүүлэн байгуулах (Зүрх судасны төв, Эрхтэн шилжүүлэн суулгах төв, Яаралтай тусламжийн үндэсний төв гэх мэт);
2.2.17. Яаралтай түргэн тусламжийн үндэсний тогтолцоог шинэчлэн өөрчилж, онгоц, агаарын тээврийн үйлчилгээг тусламж, үйлчилгээнд нэвтрүүлэх;
2.2.19. Төрөөс хариуцах иргэдийн шимтгэл, албан бус салбарын даатгуулагчдын хамрагдалт, шимтгэлийн хэмжээг өсгөх замаар эрүүл мэндийн даатгалын сангийн орлогыг нэмэгдүүлэх, төр, хувийн хэвшлийн эрүүл мэндийн байгууллагад эрүүл мэндийн даатгалын сангаас олгох зардлын ялгааг үе шаттайгаар арилгах;
-	Хэрэгжилтийг тайлагнахдаа хэрэгжүүлсэн арга хэмжээ, хүрсэн үр дүн, зарцуулсан хөрөнгийн хэмжээ, эх үүсвэрийг тодорхой тусгаж, нотлох баримтыг хавсарган, иж бүрэн тайлагнах.

· 2.2.18. Иргэд эрүүл мэнд, хөгжлийн бэрхшээлийн улмаас санхүүгийн эрсдэлд орохоос сэргийлэх боломжтой бүх арга хэмжээг авч хэрэгжүүлэх;
· 2.2.19. Төрөөс хариуцах иргэдийн шимтгэл, албан бус салбарын даатгуулагчдын хамрагдалт, шимтгэлийн хэмжээг өсгөх замаар эрүүл мэндийн даатгалын сангийн орлогыг нэмэгдүүлэх, төр, хувийн хэвшлийн эрүүл мэндийн байгууллагад эрүүл мэндийн даатгалын сангаас олгох зардлын ялгааг үе шаттайгаар арилгах;
· 2.2.26. Хүн амын эрүүл мэндийн эрэлт хэрэгцээ, эрүүл мэндийн технологийн үнэлгээнд үндэслэн эрүүл мэндийн технологийн төлөвлөлт, ашиглалт, нэвтрүүлэлт, чанарын хяналт, засвар үйлчилгээний нэгдсэн тогтолцоог бүрдүүлэх;
· 2.2.38. Анагаах ухаан, эрүүл мэндийн салбарын тусламж, үйлчилгээг хиймэл оюун ухаанд тулгуурлан хөгжүүлж аливаа өвчин эмгэгийг эрт илрүүлж, эмчлэх боломжийг бүрдүүлэх;
· Хэрэгжилтийг тайлагнахдаа хэрэгжүүлсэн арга хэмжээ, хүрсэн үр дүн, зарцуулсан хөрөнгийн хэмжээ, эх үүсвэрийг тодорхой тусгаж, нотлох баримтыг хавсарган, иж бүрэн тайлагнах.
2

